
VISHON

MISHON

Ombudsman ta para pa un sektor públiko 
ku ta funshoná di un manera íntegro, efektivo, 
transparente i responsabel.

Dor di hasi investigashon di un manera 
independiente i ophetivo na un nivel haltu 
Ombudsman ta stimulá na un manera balansá 
integridat, efektividat, responsabilidat 
i transparensia den sektor públiko.

INTRODUKSHON
Den e rapòrt anual aki, e trabounan di Ombudsman pa aña 2025 ta keda 
deliniá. Ademas, manera ta kustumber, ta pone atenshon na algun 
desaroyonan ku tabata di importansia partikular pa e instituto den e aña di 
referensia.

Den 2025, 1.340 petishon a keda prosesá. Esaki ta representá un oumento supstansial kompará ku 
2024, den kual a registrá 958 petishon. Por atribuí e oumento aki, di un banda, na e oumento di 
visibilidat i aksesibilidat di e instituto; siudadanonan ta haña nan kaminda pa yega na Ombudsman 
kada bes mihó.

Por otro banda, e kresementu aki ta enfatisá e nesesidat kontinuo pa mediashon independiente i 
tratamentu di kehonan kontra gobièrnu, spesialmente ora ta trata di kalidat di komunikashon i 
aksesibilidat di organisashonnan gubernamental.

E tendensia aki ta konfirmá tambe e nesesidat pa establesimentu di un lokèt hurídiko aksesibel, 
manera ya Ombudsman a yega di proponé anteriormente. Un fasilidat asina por brinda 
siudadanonan e informashon i guia korekto den un fase tempran, den e asina yamá promé linia. Esaki 
no solamente ta promové pa e siudadano ta outosufisiente pero tambe ta kontribuí na e efektividat di 
protekshon hurídiko den henter e kadena.

Pa loke ta trata petishonnan ku tabatin den e aña di referensia relashoná ku derechonan di mucha, 
Ombudsman ta konstatá ku den práktika e instansianan enbolbí ainda no ta tene kuenta di manera 
sufisiente i eksplísitamente ku e perspektiva i interesnan di e mucha, tantu na momentu di 
tumamentu di desishon komo den ehekushon di esakinan.

Komo resultado, asuntunan ku ta trata derechonan di mucha, hopi bia no ta keda atendé 
ampliamente, lokual ta nifiká ku e derecho ku e mucha tin riba sosten apropiá, no semper ta keda 
realisá kompletamente.

Den kuadro di lo anterior, ta importante pa indiká ku miéntras ku e Ordenansa Nashonal ku ta trata 
Ombudsman pa mucha ta proveé   un fundeshi hurídiko sólido ku ta kumpli ku normanan 
internashonal, e ehersisio práktiko di e tarea di derechonan di mucha dor di Ombudsman ta topa ku 
bareranan. Por ehèmpel, ta resultá ku ta difísil na sierto okashonnan pa logra e kordinashon nesesario 
entre e diferente organisashonnan di gobièrnu. Ademas, pa aktornan den sektor privá ku ta ehersé 
tareanan públiko, òf ku ta traha ku derechonan di mucha manera deskribí den e Ordenansa Nashonal 
ku ta trata Ombudsman pa mucha, ainda no ta sufisientemente kla ku nan tambe ta kai bou di 
supervishon di Ombudsman.

Mirando bèk riba e periodo di sinku aña ku a pasa for di e momentu ku e Ordenansa Nashonal ku ta 
trata Ombudsman pa mucha a drenta na vigor, Ombudsman ta konkluí ku un enfoke mas aktivo riba 
informashon i diálogo ta nesesario pa oumentá e efektividat di e tareanan relashoná ku derechonan di 
mucha i pa por garantisá e responsabilidat kompartí entre tur partidonan enbolbí.

Aña 2025 tambe ta e di diessinku aniversario di outonomia di Kòrsou. E outonomia aki ta mará na un 
gobièrnu íntegro i korekto, i asina ei tambe, mará na e deber konstitushonal di Ombudsman pa evaluá 
akshonnan di gobièrnu.

Un evaluashon di e efektividat di e institushon den e kuadro aki, basá riba e asina yamá “Venice 
Principles”  , ta mustra ku e Ordenansa Nashonal ku ta trata Ombudsman ta ofresé espasio pa fortifiká 
e institushon aun mas.

Den e kuadro aki, ta relevante pa menshoná ku for di 2023 tin un konsepto di lei bou di konsiderashon 
serka Ministerio di Asuntunan General, den kua, entre otro, ta pèrkurá introdukshon di un término 
legal di reakshon pa órganonan di gobièrnu den kasonan kaminda Ombudsman ta emití un rapòrt 
formal di investigashon.

Ta esensial pa aselerá e proseso aki, pa efektividat di investigashonnan di Ombudsman i tambe pa 
kontribuí na prevenshon di insertidumbre innesesario pa siudadanonan.

E resultado di e último aña ta enfatisá ku mehorashonnan institushonal mester kana man na man ku e 
disponibilidat pa parti di gobièrnu pa hasi e perspektiva di e siudadano un prioridat, i tambe 
reflekshoná konhuntamente i fundamentalmente riba e posishon sosial di mucha. Ombudsman lo 
sigui komprometé su mes pa, di un manera konstruktivo, sigui fortifiká mas ainda e aktuashon di 
gobièrnu i pa sigui pone derechonan di mucha riba agènda na nivel nashonal. 

Ombudsman ta gradisí tur hende pa e konfiansa depositá den e institushon i pa e kolaborashon risibí 
den e aña di referensia. E institushon lo sigui ehersé su tareanan den e periodo benidero ku e mesun 
independensia i konsistensia.

Ombudsman di Kòrsou,
Keursly Concincion

Un kopia di esaki a keda agregá komo anekso.1

1

1
Trabounan 
di Ombudsman 

KAPÍTULO 

1.1 Introdukshon

E kapítulo aki ta duna un bista general kortiku di e manera ku Ombudsman a ehersé su tareanan 
statutario den aña 2025. Un gran parti di e petishonnan entregá na Ombudsman, ta keda resolvé 
generalmente pa medio di un intervenshon serka e órganonan di gobièrnu enbolbí òf dor di duna 
informashon i konseho na siudadano. Den algun kaso, Ombudsman ta skohe pa sigui e ruta formal dor 
di dokumentá su konklushonnan i rekomendashonnan den un rapòrt òf karta di preokupashon.

1.2 Investigashonnan formal

Den aña 2025 a emití 15 rapòrt di investigashon (inkluyendo algun rapòrt ku a kuminsá den añanan 
anterior) den sentido di artíkulo 25 di e Ordenansa Nashonal ku ta trata Ombudsman  . E kapítulo aki 
ta trata brevemente kuater di e rapòrtnan aki.

Di kiko esaki ta trata?
Petishonario ta empleá komo funshonario públiko na Ministerio di Finansa. Ministerio di Finansa a 
tuma desishon pa nenga e petishonario akseso na su trabou i pa suspendé na bienestar di e servisio.

Aunke e nengamentu di akseso aki a keda anulá pa korte atministrativo i e suspenshon ya a kaduká, no 
a permití e petishonario pa regresá na su trabou. Den esensia, e ta keha ku nunka el'a haña un kontesta 
supstansial riba su petishonnan ripití na Gobièrnu di Kòrsou, entregá via Ministerio di Finansa, pa por 
reanudá su tareanan.

Pa e motibu ei, e petishonario a pidi Ombudsman pa evaluá e manera di aktua di Ministerio di 
Finansa.

RAPÒRT

1.2.1  Rapòrt di 11 di aprel 2025 (number di archivo 20240737) tokante falta di un 
reakshon supstansial di Gobièrnu di Kòrsou (Ministerio di Finansa) riba un keho 
presentá

Komo anekso na e rapòrt anual aki ta inkluí un bista kòrtiku, di entre otro, kua órganonan gubernamental e rapòrtnan di 
Ombudsman ta trata.

2

Konklushon
Ombudsman a konkluí ku Ministerio di Finansa a aktua den violashon ku e prinsipionan di 
motivashon i debido kuido, ku a resultá ku e petishonario ya pa mas ku un aña ta den un situashon di 
gran insertidumbre tokante su posishon legal. Tambe e Minister di Maneho di Gobernashon, 
Planifikashon i Servisio Públiko ku ta responsabel pa e servisio sivil i ku Ombudsman a papia kuné 
durante tratamentu di e keho, no por a duna klaridat riba si, i si ta asina denter di ki plaso di tempu, e 
petishonario por a reanudá su tareanan.

Ku esaki, tur dos ministerio a aktua kontra di e eksigensia ku gobièrnu mester aktua di forma rápido i 
transparente. Tambe e prinsipio di bon dunadó di trabou a keda violá pa gobièrnu.

Rekomendashon
Ombudsman a rekomendá Minister di Finansa pa kontestá e petishon di e petishonario pa reanudá su 
trabounan por eskrito i debidamente motivá den un término di ocho (8) siman despues di fecha di e 
rapòrt.

Reakshon di e órgano gubernamental
Minister di Finansa no a reakshoná ainda riba e rapòrt di Ombudsman.

“

“Ombudsman lo sigui komprometé su mes pa, di un 
manera konstruktivo, sigui fortifiká mas ainda e 

aktuashon di gobièrnu.

Di kiko esaki ta trata?
Petishonario tabata empleá komo trahadó temporal na un fundashon di gobièrnu i den e periodo di 17 
di novèmber 2021 te ku 20 di yanüari 2022 a keda asigná na e proyekto di vakunashon di COVID di 
Ministerio di Salubridat Públiko, Medio Ambiente i Naturalesa. Petishonario no a keda pagá 
kompletamente pa e trabounan realisá i den e kuadro ei a keha repetidamente serka Ministerio di 
Salubridat Públiko, Medio Ambiente i Naturalesa (aki despues yamá: Ministerio di GMN), sin risibí 
un reakshon supstansial.

Pa e motibu aki, petishonario a disidí pa pidi Ombudsman pa evaluá e manera di aktua di Ministerio di 
GMN.

Konklushon
Ombudsman a konkluí ku e echo ku e petishonario ya pa mas ku tres aña no a risibí pago pa e 
trabounan realisá, i ku ainda ta den insertidumbre tokante e pago, ta inkonsistente ku e eksigensia ku 
gobièrnu tin di aktua den forma rápido i efisiente. Ademas gobièrnu no a komportá komo un bon 
dunadó di trabou.

Sin embargo, Ombudsman a konkluí ku e echo ku Ministerio di GMN ta dependiente di Ministerio di 
Maneho di Gobernashon, Planifikashon i Servisio Públiko (aki despues yamá: Ministerio di BPD) pa 
ehekushon di pago di salario, tabata e kousa prinsipal di e falta di pago kompleto di e salario di e 
petishonario. Ta di importansia den e sentido aki ku Ministerio di GMN mes tabata di opinion ku e 
petishonario tabatin derechi riba pago kompleto di su salario.

Ademas, for di e informashon disponibel a sali ku e funshonarionan di Ministerio di GMN enbolbí a 
hasi esfuerso repetidamente i a tuma kontakto vários biaha ku Ministerio di BPD pa hasi e pago 
posibel. E echo ku Ministerio di BPD no a hasi e pago, no por keda atribuí personalmente na e 
funshonarionan aki, konsiderando ku Ministerio di BPD no ta kai bou di nan responsabilidat.

Rekomendashon
Ombudsman a rekomendá na Minister di Salubridat Públiko, Medio Ambiente i Naturalesa pa, den 
konsulta ku e Minister di Maneho di Gobernashon, Planifikashon i Servisio Públiko, den un término 
di seis (6) siman despues di fecha di e rapòrt, garantisá e pago kompleto di e salario di e petishonario 
pa e trabounan realisá den e periodo di 17 di novèmber 2021 te ku 20 di yanüari 2022 na benefisio di 
Ministerio di GMN.

1.2.2  Rapòrt di 20 di yüni 2025 (number di archivo 20240587) tokante no kumplimentu 
di funshonarionan di Ministerio di Salubridat Públiko, Medio Ambiente i 
Naturalesa na momentu di garantisá pago pa trabounan realisá 

Reakshon di e órgano gubernamental
Minister di Salubridat Públiko, Medio Ambiente i Naturalesa no a reakshoná ainda riba e 
rapòrt di Ombudsman.

1.2.3  Rapòrt di 9 di sèptèmber 2025 (number di archivo 20250025) tokante di falta di 
reakshon di Ministerio di Tráfiko, Transporte i Planifikashon Urbano riba un 
notifikashon ku e keda entregá

Di kiko esaki ta trata?
Petishonario a tuma nota di trabounan di konstrukshon ku tabata tumando lugá banda di su kas i ku 
tabata kousa molèster. E kier a sa si e trabounan aki tabata hasí ku e pèrmit nesesario i, si esaki no 
tabata e kaso, e tabata ke pa gobièrnu tuma medida kontra e konstrukshon ilegal. Relashoná ku esaki, 
ela tuma kontakto ku Organisashon pa Desaroyo i Planifikashon di Espasio (aki despues yamá: UO 
ROP) via un formulario di notifikashon. Despues, ela purba repetidamente pa haña informashon 
tokante e status di su notifikashon via e kanalnan apropiá di UO ROP, sin resultado.

Despues di no a risibí reakshon riba su kehonan serka Ministerio di Tráfiko, Transporte, Obranan 
Públiko i Planifikashon Urbano (aki despues yamá: Ministerio di VVRP), e petishonario a disidí pa 
entregá un petishon na Ombudsman.

Konklushon
Den e kaso aki, Ombudsman a konkluí ku e echo ku e petishonario despues di mas ku nuebe luna 
ainda no a risibí un reakshon por eskrito riba e formulario di notifikashon entregá na UO ROP na 
novèmber 2024, ta inkonsistente ku e eksigensia ku gobièrnu tin di aktua den forma rápido i efisiente 
den su toma di desishon. 

E situashon ta aun mas serio, mirando ku durante e prosedura serka Ombudsman a keda establesé ku e 
trabounan di konstrukshon a tuma lugá sin pèrmit di konstrukshon.

Rekomendashonnan
Ombudsman a rekomendá e Minister di Tráfiko, Transporte i Planifikashon Urbano (aki despues 
yamá: Minister di VVRP) pa tuma (òf laga tuma) un desishon tokante e formulario di notifikashon ku 
e petishonario a entregá na UO ROP na novèmber 2024, den un término di kuater (4) siman siman 
despues di fecha di e rapòrt. Ademas, Ombudsman a indiká na Minister di VVRP ku empleadonan di e 
organisashonnan i instansianan ku ta kai bou di su responsabilidat mester duna siudadanonan 
informashon na tempu i adekuadamente tokante nan kasonan andando. 

Reakshon di e órgano gubernamental
Minister di VVRP no a reakshoná ainda riba e rapòrt di Ombudsman.

1.2.4  Rapòrt di 23 di desèmber 2025 (number di archivo 20241010) tokante tratamentu 
di un petishon pa asistensia legal gratuito pa Ministerio di Desaroyo Sosial, Labor 
i Bienestar

Di kiko e ta trata?
Petishonario a haña retiro inmediato serka su dunadó di trabou. Mirando ku e no tabata di akuerdo ku 
e retiro aki, ela pidi Ministerio di Desaroyo Sosial, Labor i Bienestar (aki despues yamá: Ministerio di 
SOAW) pa asistensia legal gratuito, pa asina e por laga korte tuma un desishon tokante e retiro. 
Inisialmente Ministerio di SOAW a nenga di duna e petishonario e asistensia aki, komo e tabata di 
opinion ku su kaso legal lo no a kaba di un manera eksitoso.

Despues di vários kombersashon ku e petishonario, Ministerio di SOAW a disidí di honra e petishon 
pa asistensia legal gratuito, pero esaki a sosodé na momentu ku e término den kua e petishonario por a 
presentá su kaso na hues ya a pasa. Ora e petishonario a keda informá pa su abogado ku e término pa 
kuminsá un proseso legal ya a pasa, ela pidi verbalmente pa entregá un asina yamá karta KRB, pa 
asina e por presentá e manera di aktua di Ministerio di SOAW na un hues. E petishon aki no a keda 
honrá.

Petishonario a keha repetidamente tokante e manera di aktua di Ministerio di SOAW i, despues ku e 
no a risibí reakshon, ela entregá un petishon na Ombudsman.

Konklushon
Ombudsman a determiná ku, Ministerio di SOAW konforme regulashonnan legal vigente, tin espasio 
pa evaluá si asistensia legal gratuito mester keda otorgá na un petishonario. Den e kaso aki, a keda 
demostrá ku e ministerio a hasi esfuerso pa sostené e petishonario den su disputa ku su doño di trabou. 
Sin embargo, dunamentu di asistensia legal despues ku e término pa apelashon ya a pasa, a mustra ku 
e ministerio no a aktua ku e diskreshon nesesario. Pa e motibu aki, e manera di aktua di e Ministerio di 
SOAW a keda konsiderá komo parsialmente inkorekto den e situashon aki. Ounke ku e petishonario 
no a sufri daño adishonal den práktika.

Tokante e petishon (verbal) di e petishonario pa asistensia legal gratuito pa por laga un hues tuma 
desishon tokante e manera di aktua di e empleadonan di Sektor di Labor, Ombudsman a konkluí ku e 
petishon aki no a keda tratá di forma adekuá. Por ehèmpel, no a pidi e petishonario pa entregá su 
aplikashon por eskrito. Ademas, e petishon a keda rechasá (verbalmente) sin motivashon adishonal òf 
balanse di interesnan, solamente pa motibu ku e tabata dirigí kontra e manera di aktua di gobièrnu 
mes. Hasiendo esaki, gobièrnu a violá e kódigo di kondukta. Den e konteksto aki, ta relevante ku 
Kòrsou ainda no tin un lokèt hurídiko kaminda siudadanonan por akudí ku nan preguntanan.

Rekomendashonnan
Ombudsman a hasi vários rekomendashon na Minister di Desaroyo Sosial, Labor i Bienestar (aki 
despues yamá: e Minister di SOAW). A rekomendá e Minister di SOAW pa garantisá ku riba 
petishonnan pa asistensia legal gratuito, semper ta tuma un desishon por eskrito i debidamente 
motivá, indikando e medionan legal disponibel i término nan, sin importá e resultado di e petishon.

Ademas, Ombudsman a rekomendá e Minister di SOAW pa, no mas tardá ku kuater luna despues di e 
fecha di e rapòrt, establesé maneho adishonal por eskrito pa loke ta trata tratamentu di petishonnan pa 
asistensia legal gratuito den situashonnan kaminda siudadanonan vulnerabel kier presentá e manera 
di aktua di gobièrnu mes na un hues independiente. Na momentu ku ta hasi esaki, mester pone 
atenshon eksplísitamente na e eksigensia pa trata un evaluashon di manera kuidadoso i teniendo 
kuenta ku e sirkunstansianan individual di e kaso.

Reakshon di e órgano gubernamental
Minister di Desaroyo Sosial, Labor i Bienestar no a reakshoná ainda riba e rapòrt di 
Ombudsman.

E instrumento di karta di atenshon ta keda usá prinsipalmente pa, na interes general, i di un manera 
rápido yama atenshon di gobièrnu ora ta trata punto nan di difikultat den komunidat. Den e aña di 
referensia, Ombudsman a skibi un (1) karta di preokupashon.

1.3.1 Karta di preokupashon di 22 di aprel 2025 (number di archivo 20250344) tokante e 
konsekuensianan práktiko di introdukshon di un moneda nobo

Pa medio di un karta fechá 22 di aprel 2025, Ombudsman a yama atenshon di Minister di Finansa riba 
señalnan ku tabata indiká ku tin preokupashon tokante introdukshon di e moneda nobo pa Kòrsou i 
Sint Maarten. E preokupashonnan aki tabata relashoná ku falta di un implementashon uniforme pa 
loke ta trata e transishon pa e moneda nobo.
Esaki a keda reflehá, entre otro, den e echo ku algun banko tabata kobra gastunan pa kambio di e 
moneda bieu pa e moneda nobo, i tambe den e echo ku, sin base legal, sierto instansianan tabata ninga 
di tuma biyetenan di sierto denominashon. .

A konsehá Minister di Finansa pa garantisá pa tin liñanan kla i uniforme, partikularmente pa loke ta 
trata:
· e posibilidat pa kambia plaka kèsh sin gastu i di manera fásil;
· i sigui aseptá tur biyete durante e periodo di transishon.

Durante un oudiensia ta skucha opinionnan di e partidonan enbolbí den e kuadro di kolekshon di 
informashon dor di Ombudsman. E informashon akumulá hopi biaha ta keda usá tambe pa logra 
solushonnan práktiko pa e petishonnan presentá na Ombudsman.

Den e aña di referensia a tene 12 oudiensia. 

1.3 KARTANAN DI PREOKUPASHON

1.4  OUDIENSIANAN

Reakshon di e Minister di Finansa
Minister di Finansa a reakshoná riba e karta di preokupashon di Ombudsman, pa medio di un 
karta fechá 23 di mei 2025. Den e karta aki, e Minister a indiká, entre otro, ku ela pasa e 
preokupashonnan señalá pa Ombudsman pa Banko Sentral di Kòrsou i Sint Maarten, ku ta 
responsabel pa e transishon i introdukshon di e moneda nobo. E reakshon di Banko Sentral a 
keda agregá komo anekso na su karta na Ombudsman.

2
KAPÍTULO 

Un bista general di 
e petishonnan ku a 
keda tratá

2.1 Introdukshon

Den e kapítulo aki ta duna un bista numériko di e trabounan ku Ombudsman a realisá den 2025. Di e 
1.340 petishon ku Ombudsman a trata, e gran mayoria a drenta via kontakto personal òf telefóniko. E 
gran parti di e petishonnan aki a keda atendé prinsipalmente dor di konseho òf dor di duna 
informashon.

422 Total di petishonnan entrega

37

01

59

22

106

107

72

10

Minister(io) di asuntunan general

Minister(io) di Maneho di Gobernashon, Planifikashon i Servisio Públiko

Minister(io) di Desaroyo Ekonómiko

Minister(io) di Finansa

Minister(io) di Salubridat Públiko, Medio Ambiente i Naturalesa

Minister(io) di Hustisia

Minister(io) di Enseñansa, Siensia, Kultura i Deporte

Minister(io) di Desaroyo Sosial, Labor i Bienestar

Minister(io) di Tráfiko, Transporte i Planifikashon Urbano

106

22

59

37 0108

107

72

10

2.2 Bista numériko di petishonnan

Minister(ie) van Algemene Zaken

Minister(ie) van Bestuur, Planning en Dienstverlening

Minister(ie) van Economische Ontwikkeling

Minister(ie) van Financiën

Minister(ie) van Gezondheid, Milieu en Natuur

Minister(ie) van Justitie

Minister(ie) van Onderwijs, Cultuur, Sport en Welzijn

Minister(ie) van Sociale Ontwikkeling, Arbeid en Welzijn

Minister(ie) van Verkeer, Vervoer en Ruimtelijke Planning

Minister(io) di Desaroyo Ekonómiko

1
Sektor di Desaroyo 

Ekonómiko i Inovashon

2.2.1 Ministerionan 

Minister(io) di Asuntunan General

Minister(io) di Maneho di Gobernashon, 
Planifikashon i Servisio Públiko

2

25

1

1

3

1

5

6

1

Minister

Departamento di Asuntunan Públiko

Ministerio

Minister

Gobièrnu

Lokèt di Pèrmit

Organisashon di Servisionan Kompartí

Organisashon di Maneho di 
Rekurso Humano i Organisashon

Organisashon di Maneho di 
Ministerio di BPD

Total 8

Total 37

Minister(ie) van Sociale Ontwikkeling, Arbeid en Welzijn

Minister(ie) van Verkeer, Vervoer en Ruimtelijke Planning

1

7

1

1

1

Servisio di Skolnan Públiko

Sektor di Enseñansa i Siensia

Ministerio di OWCS

Minister

Minister(io) di Finansa

Minister(io) di Salubridat Públiko, 
Medio Ambiente i Naturalesa

23

1

24

5

5

1

Inspekshon di Impuesto

Kobradó di Belasting

Duana

Maneho Finansiero i Presupuesto

Minister

Karta di Preokupashon

11

1

6

1

4

Inspekshon pa Salubridat Públiko

Minister

Departamento di Medio Ambiente 
y Maneho di Naturalesa

Departamento di 
Asuntunan Veterinario

Total 59

Total 22

Total 10
15

Minister(io) di Enseñansa, Siensia, 
Kultura i Deporte

Minister(ie) van Algemene Zaken

Minister(ie) van Bestuur, Planning en Dienstverlening

Minister(ie) van Economische Ontwikkeling

Minister(ie) van Financiën

Minister(ie) van Gezondheid, Milieu en Natuur

Minister(ie) van Justitie

Minister(ie) van Onderwijs, Cultuur, Sport en Welzijn

Minister(ie) van Sociale Ontwikkeling, Arbeid en Welzijn

Minister(ie) van Verkeer, Vervoer en Ruimtelijke Planning

37

5

2

20

7

1

13

1

6

14

Kuerpo Polisial Kòrsou

Organisashon di Atmishon

Departamento di 
Kuido Hudisial 

Kuerpo di Bombero 
di Kòrsou

Ministerio Públiko

Organisashon di Maneho 
di Ministerio di Hustisia

Sentro pa Detenshon 
I Korekshon Kòrsou

Staf Ministerial

Ministerio di Hustisia

Minister 

Minister(io) di Hustisia

Total 106

Minister(ie) van Algemene Zaken

Minister(ie) van Bestuur, Planning en Dienstverlening

Minister(ie) van Economische Ontwikkeling

Minister(ie) van Financiën

Minister(ie) van Gezondheid, Milieu en Natuur

Minister(ie) van Justitie

Minister(ie) van Onderwijs, Cultuur, Sport en Welzijn

Minister(ie) van Sociale Ontwikkeling, Arbeid en Welzijn

Minister(ie) van Verkeer, Vervoer en Ruimtelijke Planning

Minister(io) di Desaroyo Sosial, 
Labor i Bienestar

59

1

10

1

4

Sektor di Desaroyo Sosial

Sektor di Labor

Minister

Inspekshon di Asuntunan Laboral

Mediadó di Pais

Sektor di Desaroyo Sosial

14

9

8

12

Kas di Bario Punda

Kas di Bario Otrobanda

Kas di Bario Santa Maria

Kas di Bario Brievengat

Den 13 di e kasonan aki no ta spesifiká ku kua ofisina di Sektor di Desaroyo Sosial e petishon ta relashoná.3

3

Total 75

Minister(ie) van Algemene Zaken

Minister(ie) van Bestuur, Planning en Dienstverlening

Minister(ie) van Economische Ontwikkeling

Minister(ie) van Financiën

Minister(ie) van Gezondheid, Milieu en Natuur

Minister(ie) van Justitie

Minister(ie) van Onderwijs, Cultuur, Sport en Welzijn

Minister(ie) van Sociale Ontwikkeling, Arbeid en Welzijn

Minister(ie) van Verkeer, Vervoer en Ruimtelijke Planning

Minister(io) di Tráfiko, Transporte 
i Planifikashon Urbano

99

20

1

Sektor di Infrastruktura 
I Planifikashon Urbano

Sektor di Tráfiko i Transporte

Ministerio di VVRP

45

14

5

32

22

UO Domeinbeheer

UO Verkeer en Vervoer

UO ROP

UO Openbare Werken

Minister

Sektor di Infrastruktura 
i Planifikashon Urbano

Sektor di Tráfiko i Transporte

Totaal 107

2.2.2   Órganonan di gobièrnu independiente

APC
CBCS ERC KvK

47 84%Banko di Seguro Sosial (SVB)

SVB

04 07%Fondo di Penshon General (APC)

02 04%Banko Sentral di Kòrsou i Sint Maarten (CBCS)

02 04%

01 01%

Konseho Elektoral Kòrsou (ERC)

Kámara di Komèrsio (KvK)

2.2.3  Fundashon i kompanianan di gobièrnu

28Fundashon Kas Popular (FKP)

04Stichting Gaming Control Board (GCB)

02Fundashon Fiansa Popular (FFP)

01

01

03

01

Stichting Belasting Accountants Bureau (SBAB)

Stichting Studiefinanciering Curaçao 

Stichting Kadaster en Openbare Registers Curaçao

Fundashon Perspektiva i Sosten Integral

04Selikor N.V.

67Aqualectra N.V.

01Curaçao Port Authority N.V.

01

01

01

C-Post International N.V.

Woningbouw Curaçao N.V.

UTS N.V.

20



2.2.4  Otro asuntunan 

Afdoeningswijze

Totaal

Contactmethode

Initiator
Propio inisiativa 4 

Anónimo 105 

Grupo 7 

Siudadano 1220 

Kompania 3 
Karta di 
preokupashon 

1 

  1340 
 

Karta 15 

E-mail 119 

Personalmente 619 

Telefòn 402 

Wèpsait 91 

WhatsApp 94 

  1340 
 

Konseho 344 

Tratamentu a keda 
deskontinuá 

45 

A keda referí 22 

Formal 12 

Informashon 745 

Intervenshon 106 

Pa informá 26  
1300 

 

1340

21

Órganonan gubernamental  422 
Órgnanonan independiente di 
Gobièrnu 56 
Entidatnan gubernamental  115 
Organisashonnan privá  18 
Otro instansianan  17 
Sektor privá 12 
Persona i famia  700 

KAPITULO 

Ombudsman pa mucha 

4

3.1 Introdukshon

Parlamento di Kòrsou a aprobá e Ordenansa Nashonal ku ta trata Ombudsman pa mucha, riba 19 di 
novèmber 2020. E lei aki a drenta na vigor riba 20 di novèmber 2020, Dia Internashonal di 
Derechonan di Mucha. Esaki ta nifiká ku e institushon di Ombudsman mester ehersé e tarea stipulá 
den e lei aki, kual ta pa vigilá i protehá derechonan di mucha na Kòrsou.

Esaki a kreá tambe e base pa nombra un Ombudsman pa mucha ku lo forma parti di e institushon di 
Ombudsman komo un suplente di Ombudsman.  
 

3.2 Proseso pa Reklutá i selekshoná Ombudsman pa mucha

E proseso pa reklutá i selekshoná kandidatonan pa e ofisina di Ombudsman pa mucha ta keda realisá 
pa Ombudsman a base di un profil establesé pa Parlamento di Kòrsou dia 7 di mart 2022 . Mirando, 
entre otro, e echo ku e términonan sekundario di trabou relashoná ku e ofisina di Ombudsman pa 
mucha no a keda establesé pa Gobièrnu ainda, e prosedura pa reklutá i selekshoná no por a keda 
kompletá durante e aña di referensia.

Konsekuentemente, e tarea di vigilá i protehá e derechonan di mucha na Kòrsou a keda ehersé 
formalmente pa Ombudsman for di 20 di novèmber 2020.

3.3 Algun aktividatnan i investigashonnan tokante interes di mucha

Derechonan di e mucha, manera stipulá den artíkulo 3 di e Tratado Internashonal riba Derechonan di 
Mucha, Internationaal Verdrag inzake de Rechten van het Kind (aki despues yamá: IVRK), a forma e 
base prinsipal den vários di e investigashonnan i otro aktividatnan ku Ombudsman a realisá durante e 
aña di referensia.  

3.3.1 Diálogo nashonal tokante maneranan pa disipliná mucha i nan derechonan 

Na okashon di Dia Internashonal di Mucha, 20 di novèmber 2025, Ombudsman di Kòrsou a organisá 
un diálogo nashonal riba e tema di; maneranan pa disipliná mucha i nan derechonan. Kuater eksperto 
a partisipá na e diálogo, esta un sikólogo edukashonal, un hurista, un sikólogo, i un eksperto den 
edukashon. Nan a kompartí nan bista riba vários aspekto di e tema aki i su konsekuensianan pa e 
derechonan i desaroyo di mucha.

E diálogo a keda transmití bibu na televishon i tambe por a sigui esaki via e kanalnan di medionan 
sosial di Ombudsman.

E profil aki a keda agregá komo anekso na e rapòrt aki.4

3.3.2 Inisiativa pa establesé un ret di Ombudsman pa mucha interregional

Ombudsman a tuma e promé pasonan den e aña di referensia pa funda (notarialmente) un ret 
interregional di institushonnan di Ombudsman pa mucha pa e área Karibense i Latino Amérika na 
Kòrsou.

E ret tin komo meta pa fortifiká e posishon di institushonnan regional di Ombudsman pa mucha dor di 
promové interkambio struktural di konosementu i eksperensianan práktiko. Ademas, e ret lo dirigí su 
mes riba stimulá i sostené paisnan ku ainda no tin un propio institushon di Ombudsman pa mucha, ku 
e propósito pa mehorá di manera duradero e protekshon i promoshon di derechonan di mucha den e 
region. E inisiativa ta ofresé Kòrsou e posibilidat pa aktua komo un konekshon regional riba e tereno 
di derechonan di mucha.

E vishon aktual pa loke ta trata e intenshonnan di e ret ta, pa e ret desaroyá su mes gradualmente i bira 
un organisashon ku outoridat den e arena internashonal riba e tema di derechonan di mucha, kual ta 
keda rekonosí pa Nashonnan Uní. I tambe pa forma kolaborashon ku otro organisashonnan 
internashonal i retnan similar.

Ta spera ku e ret lo ta formalmente establesé den e di dos mitar di 2026. E kontinuidat di e ret i e 
balanse regional lo keda garantisá den e estatutonan.

3.3.3 Karta di 16 di yüli 2025 tokante kanselashon di Prueba Final di Enseñansa Primario, 
Eindtoets Funderend Onderwijs (EFO), pa un skol den aña eskolar 2024 - 2025
Di kiko esaki ta trata?

Di kiko esaki ta trata?
Riba 13 di mei 2025, durante atministrashon di Prueba Final di Enseñansa Primario, Eindtoets 
Funderend Onderwijs (EFO), un insidente trágiko a tuma lugá na un skol, kaminda un alumno a 
fayesé. Esaki tabatin un impakto emoshonal grandi, partikularmente riba e mucha su kompañeronan 
di klas. Riba konseho di Organisashon di Ehekushon di Kuido Hudisial (departamento di sosten pa 
víktima), e skol a keda será pa algun dia.

Den e periodo despues di e insidente, a surgi insertidumbre tokante si e EFO lo sigui pa e alumnonan 
di e skol en kuestion. Riba 11 di yüni 2025, Ministerio di Enseñansa, Siensia, Kultura i Deporte (aki 
despues yamá: Ministerio di OWCS) a publiká un komunikado di prensa den kual a  informá ku, den 
konsulta ku e direktivanan di skol, a disidí ku e alumnonan di e skol aki no mester a hasi e EFO. Pa e 
alumnonan aki, e rekomendashon di skol lo konta komo rekomendashon final.

Ombudsman naturalmente a mustra komprenshon pa e desishon aki, teniendo kuenta ku e 
sirkunstansianan eksepshonal i profundamente impaktante den kual e komunidat di skol a haña su 
mes. Sin embargo, Ombudsman ta konsiderá importante ku derechonan fundamental ta wòrdu 
salbaguardiá kuidadosamente asta bou di sirkunstansianan asina. Den e konteksto aki, a surgi e 
pregunta te ki grado mayor i tutornan di e alumnonan enbolbí a haña oportunidat di partisipá den e 
proseso di tumamentu di e desishon aki. Partisipashon di mayor i tutornan na nòmber di nan yunan ta 
un derecho fundamental, ankrá entre otro den e Tratado Internashonal tokante Derechonan di Mucha.
P'esei, Ombudsman a pidi Ministerio di OWCS pa duna klaridat tokante e manera i e grado den kual 
mayor i tutornan a keda konsultá den e proseso pa tuma e desishon aki.

Reakshon di Minister di Enseñansa, Siensia, Kultura i Deporte
Minister di Enseñansa, Siensia, Kultura i Deporte no a reakshoná ainda riba e karta aki.

3.3.4  Rapòrt di 6 di yüni 2025 (number di archivo 20240743) tokante efektividat di 
supervishon riba Ordenansa Nashonal ku ta trata sentro di kuido pa mucha na 
Kòrsou 

Di kiko esaki ta trata?
Riba 6 di yüni 2025, Ombudsman a publiká un rapòrt di investigashon tokante efektividat di 
supervishon riba kumplimentu ku e Ordenansa Nashonal ku ta trata sentro di kuido di mucha na 
Kòrsou. E investigashon a keda inisiá a base di señalnan i kehonan di mayor i tutornan tokante posibel 
defisiensianan den seguridat i kalidat di sentronan pa kuido di mucha, i tambe tokante tratamentu di 
insidente i kehonan. E investigashon a enfoká riba e manera ku Minister di Enseñansa, Siensia, 
Kultura i Deporte (aki despues yamá: e Minister di OWCS) a duna kontenido na su tarea legal di 
supervishon den e periodo 2020–2024.

For di e investigashon a resultá ku e supervishon ehersé den práktika no a kondusí sufisiente na 
kumplimentu ku e provishonnan legal. Por ehèmpel, a resultá ku na momento di publikashon di e 
rapòrt ni un sentro di kuido pa mucha registrá ofisialmente tabatin un pèrmit òf eksonerashon bálido, 
miéntras ku ehekushon struktural di lei tampoko a tuma lugá.

Ademas, a konstatá ku e implementashon di supervishon riba kumplimentu pa parti di Minister di 
OWCS ta keda influensiá pa faktornan tantu interno komo eksterno. Un problema interno importante 
ta falta di sufisiente personal den Ministerio di Enseñansa, Siensia, Kultura i Deporte pa ehekushon di 
tareanan di supervishon. Komo problema eksterno, entre otro, a señalá e falta di kontrol pa parti di 
Ministerio di Salubridat Públiko, Medio Ambiente i Naturalesa i e echo ku konsehonan di Ministerio 
di Hustisia (Organisashon di Kuerpo di Bombero di Kòrsou) hopi biaha no ta keda implementá den 
práktika pa sentronan pa kuido di mucha.

Konklushon  
Ombudsman a konkluí ku Minister di OWCS no a tene su mes sufisientemente na e normanan di bon 
organisashon den e periodo investigá. Ademas, Minister di OWCS no a pone interes di mucha 
sufisientemente sentral durante e ehekushon di supervishon riba sentronan di kuido pa mucha.

Rekomendashonnan
Ombudsman a duna e Minister di OWCS vários rekomendashon pa mehorá e supervishon riba 
sentronan di kuido pa mucha. Entre otro, a konsehá pa duna prioridat na ehekushon di e Ordenansa 
Nashonal ku ta trata sentro di kuido pa mucha i pa registrá esaki eksplísitamente den e maneho di 
supervishon. Ademas, a rekomendá pa traha akuerdonan konkreto pa loke ta trata kolaborashon ku 
otro ministerionan ku ta enbolbí den e supervishon. Tambe a mustra e importansia di fortifiká e 
partisipashon di mayor i tutornan, entre otro dor di obligá sentronan di kuido pa mucha pa tin 
proseduranan di keho efektivo. 

Reakshon di Minister di Enseñansa, Siensia, Kultura i Deporte
Minister di OWCS a informá Ombudsman, pa medio di un karta fechá 10 di yüni 2025, ku e 
rekomendashonnan lo keda studiá den kolaborashon ku e departamentonan di maneho i otro 
partnernan envolví. Despues di finalisashon di esaki, e Minister lo informá Ombudsman tokante 
eventual pasonan ku lo keda tumá.

3.3.5 Rapòrt di 17 di desèmber 2025 (number di archivo 20240650) tokante tratamentu di 
keho pa un sentro di kuido pa mucha despues di un insidente ku un mucha

Di kiko esaki ta trata?
Un mucha a sufri daño físiko despues di un kaida riba e plenchi kaminda ta hunga, na un sentro di 
kuido pa mucha privá (aki despues yamá: e skol) kaminda e tabata keda. E mucha a keda hospitalisá i 
a keda den hòspital pa algun luna. Despues a resultá ku ela sufri leshonnan permanente. Mama di e 
mucha a entregá un keho na e skol despues di e insidente. E skol a laga un ofisina di investigashon 
eksterno ku tabata dirigí pa un miembro di su mesun direktiva trata i atendé e keho. E instansia 
eksterno a deklará e keho di e mama komo infundá. 

E mama no a bai di akuerdo ku e resultado di e tratamentu di e keho, spesialmente pasobra e tabata di 
opinion ku e proseso ku a resultá den e desishon ei no tabata imparsial. P'esei, ela entregá un keho na 
Ombudsman. E keho aki tabatin relashon ku e pregunta si e manera ku e  keho a keda tratá pa parti di e 
skol tabata kuadra ku e eksigensianan di maneho di keho kuidadoso i korekto. 

Konklushon
Den e rapòrt, Ombudsman a konkluí ku tratamentu interno di keho, na promé instante, ta keda realisá 
pa e instansia kual tin un keho, a ménos ku a akordá algu otro. E echo ku den e kaso aki a usa un partido 
eksterno ku tin relashon ku un miembro di e direktiva di e skol, no ta hasi e tratamentu di keho 
outomátikamente inadekuá. Basá riba e informashon disponibel, no por a determiná ku e tratamentu 
di e keho pa parti di e skol no tabata adekuá.

Sin embargo, Ombudsman a konstatá ku e diseño di e plenchi kaminda e insidente a tuma lugá no 
tabata kumpli ku e eksigensianan legal di e Ordenansa Nashonal ku ta trata sentro di kuido di mucha 
na Kòrsou. E área pafó tabata konsistí di un superfisie duru i, na momento di e insidente, no tabata tin 
protekshon adekuá kontra kaida. Esaki no ta di akuerdo ku protekshon di interes di e mucha.

Rekomendashon
Ombudsman a konkluí ku e petishon ta infundá pa loke ta trata e tratamentu di e keho pa parti di e skol. 
Alabes, a konstatá ku e skol no a kumpli ku e regulashonnan di seguridat legal pa ku e plenchi. P'esei, 
Ombudsman a rekomendá e skol pa, den un término di ocho (8) siman despues di fecha di e rapòrt, 
tuma medidanan adekuá pa mehorá e seguridat di e plenchi, inkluyendo instalashon di protekshon 
adekuá kontra kaida. 

Reakshon di e skol
E skol no a reakshoná ainda riba e rapòrt di Ombudsman. 

Den e Rapòrt Anual 2024 di
Ombudsman a anunsiá i a inisiá dos 
inves t igashon impor tante ,  es ta 
evaluashon inisial di maltrato di menor 
di edat na Kòrsou i e investigashon 
tokante kumplimentu ku e Tratado 
Internashonal tokante Derechonan di 
Mucha pa instansianan hubenil na 
Kòrsou. Tabatin intenshon pa finalisá e 
investigashonnan aki den e aña di 
referensia 2025. Sin embargo,
konsiderando e magnitut i
kompleksidat di tur dos investigashon, 
e ehekushon a eksperensiá retraso.

E datonan nesesario ya a keda kolektá i 
e instansianan enbolbí a duna nan
kolaborashon. Konsekuentemente, e
investigashonnan en kuestion ta den un 
fase avansá i tur dos lo keda publiká den 
aña 2026.

3.3.6   Estado aktual di dos investigashon pa loke ta trata 
          derechonan di mucha

4
KAPÍTULO 

Maneho operashonal 
di O�sina di 
Ombudsman

4.1 Introdukshon

E Ordenansa Nashonal ku ta trata Ombudsman ta stipulá den artíkulo 10 ku Ombudsman ta haña 
sosten den su trabounan pa un ofisina. E manera di traha i organisashon di e ofisina aki ta keda 
determiná independientemente pa Ombudsman. E trabounan di sosten i otro asuntunan relashoná ku 
Ombudsman ta deliniá den e kapítulo aki.

4.2 Un bista riba situashon finansiero

Pa e aña presupuestario 2025, Parlamento di Kòrsou originalmente a pone un presupuesto di 
Cg. 5.556.284,00 na disposishon di Ombudsman. Despues di un kambio den presupuesto, e kantidat 
aki a keda fihá na Cg. 5.552.784,00. 

4.3 Asuntunan di personal

Durante e aña di referensia a yena e siguiente vakaturanan: 
 empleado ku ta trata keho (1 fte)
 spesialista di komunikashon (1 fte)

4.4 Adopshon di Kódigo di Kondukta 2025

Un di e tareanan legal prinsipal di Ombudsman ta di evaluá e debilidatnan den kondukta di órganonan 
gubernamental. Di akuerdo ku e intenshon di e legislador, Ombudsman mes ta duna mas kontenido na 
e konsepto di “aktua korektamente”.

Den 2025, e kuadro di evaluashon pa hasi e trabounan aki a keda aktualisá ku adopshon di e Kódigo di 
Kondukta 2025  . E kódigo aki ta kontené e normanan di kondukta ku ta keda apliká den evaluashon 
di e manera di aktua di órganonan gubernamental. E aktualisashon aki tabata dirigí riba klarifikashon 
i fortalesé di e kuadro di normanan eksistente. Den e proseso aki, algun di e normanan a keda kombiná 
pa evitá ku tin normanan ku ta aparesé dos biaha i otro a keda formulá di un manera mas skèrpi pa 
mehorá nan aplikabilidat i konsistensia den práktika. No a introdusí normanan di kondukta nobo.

Publikashon di e kódigo via e wèpsait ta kontribuí na transparensia pa loke ta trata e trabounan di 
Ombudsman i e manera ku esakinan ta keda ehersé.

Den e anekso por haña un bista kompleto. 
E Kódigo di Kondukta 2025 a keda agregá komo anekso na e rapòrt anual aki.

5

5

6

6

4.1 Inleiding

De Landsverordening ombudsman schrijft in artikel 10 voor dat de Ombudsman in zijn 
werkzaamheden wordt ondersteund door een bureau. De werkwijze en inrichting van dit bureau 
worden zelfstandig door de Ombudsman bepaald. De ondersteunende werkzaamheden van het 
bureau en andere aangelegenheden die de Ombudsman betreffen worden in dit hoofdstuk op 
hoofdlijnen uiteengezet.

4.2 Financiële verantwoording

Voor het begrotingsjaar 2025 hebben de Staten van Curaçao oorspronkelijk een bestedingsbudget 
van CG 5.556.284,00 aan de Ombudsman ter beschikking gesteld. Na een begrotingswijziging is 
dit bedrag vastgesteld op CG 5.552.784,00. 

4.3 Personele aangelegenheden

Gedurende het verslagjaar zijn de volgende vacatures ingevuld: 
 klachtbehandelaar (1 fte)
 communicatiespecialist (1fte)

4.4 Vaststelling Behoorlijkheidscode 2025

Eén van de wettelijke kerntaken van de Ombudsman is het beoordelen van de behoorlijkheid van 
het optreden van bestuursorganen. Overeenkomstig de bedoeling van de wetgever geeft de 
Ombudsman zelf nadere invulling aan de inhoud van het begrip 'behoorlijkheid'.

In 2025 is het toetsingskader voor deze werkzaamheden geactualiseerd met de vaststelling van de 
Behoorlijkheidscode 2025. Deze code bevat de behoorlijkheidsnormen die worden gehanteerd bij 
de beoordeling van het handelen van bestuursorganen. De actualisatie was gericht op het 
verduidelijken en versterken van het bestaande normenkader. Daarbij zijn enkele normen 
samengevoegd om overlap te verminderen en zijn andere normen scherper geformuleerd om de 
toepasbaarheid en consistentie in de praktijk te vergroten. Nieuwe behoorlijkheidsnormen zijn 
niet geïntroduceerd.

De openbaarmaking van de code via de website draagt bij aan de transparantie over de 
werkzaamheden van de Ombudsman en de wijze waarop deze worden uitgevoerd.

4.5   Seshonnan di informashon

Den e aña di referensia a duna vários seshon di informashon tokante e 
tareanan prinsipal di Ombudsman. E seshonnan aki tabata dirigí, entre 
otro, na funshonarionan públiko, menornan di edat i otro interesadonan. 
Bon informashon tokante e trabounan di Ombudsman ta kontribuí na un 
uso mas efektivo di su kompetensianan i ta oumentá e visibilidat di e 
institushon.

Den e aña di referensia,
Ombudsman a firma dos protokòl 
di kolaborashon importante. Dia 
12 di mei 2025, Ombudsman a 
firma un protokòl di koperashon 
bilateral ku e Ombudsman di 
Ontario (Canada) na Maroko, 
durante un reunion di direktiva di 
e Institushon Internashonal di 
Ombudsman. E protokòl aki tin 
komo meta pa formalisá e 
kolaborashon i sosten mutuo entre 
tur dos institushon.

Ademas, dia 20 di òktober 2025, 
Ombudsman a firma un protokòl 
di kolaborashon multilateral ku 
Ombudsman di Aruba, e
Ombudsman Nashonal di
Hulanda i Ombudsman di Sint 
Maarten. Ku firmamentu di e
protokòl aki, e kolaborashon
eksistente entre e institushonnan 
aki a keda formalisá mas.

4.6  Protokòlnan di kolaborashon

4.7  Tayer tokante Leinan di Imigrashon

Ombudsman di Kòrsou a organisá un tayer tokante desaroyonan aktual den 
leinan di imigrashon riba djabièrnè 3 di òktober 2025. E tayer tabata 
destiná spesífikamente pa profeshonalnan ku den nan trabou ta trata 
direktamente òf indirektamente ku asuntunan relashoná ku leinan di 
imigrashon.

Durante e tayer, artíkulo 3 (prohibishon di tortura i trato òf kastigu 
inhumano òf denigrante) i artíkulo 8 (derecho riba rèspèt pa bida privá y 
familiar) di e Tratado Europeo pa protekshon di Derechonan Humano, 
Europees Verdrag tot bescherming van de Rechten van de Mens, tabata e 
enfoke sentral.

E tayer a keda duná pa mr. dr. J.Th. Drop, miembro di e Konseho di Estado 
den e Departamento di hurisdikshon atministrativo di e Konseho di Estado.

4.8  Konsulta ku Alto Kolegionan di Estado

Riba 4 di desèmber 2025 a tuma lugá un konsulta na Ofisina di 
Ombudsman di Kòrsou entre Ombudsman, Vise-Presidente di 
Konseho di Konsulta di Kòrsou, Sra. Lizanne Dindial, i Presidente di 
Kontrolaria General di Kòrsou, Sr. Joël Felida. 

E konsulta a enfoká riba fortifikashon di kolaborashon mutuo i a 
enfatisá e importansia di órganonan independiente di supervishon i 
konseho den konstitushonal di Kòrsou.

E tres Alto Kolegionan di Estado a akordá pa intensifiká nan 
kolaborashon den e periodo benidero, ku e meta pa kontribuí mas na 
fortifikashon di kalidat di gobièrnu, legislashon i supervishon 
finansiero na Kòrsou.

Foto m et dank aan het Parlem ent van Curaçao 

Portret danki pa Parlamentu di Kòrsou.

4.9 Funshonnan ku Ombudsman a okupá pafó di su ofisina

Na aña 2025, Ombudsman a okupá e siguiente posishonnan banda di su ofisina:
 miembro di Asosiashon di Huristanan Antiano, Antilliaanse Juristenvereniging;
 miembro di Asosiashon di Ombudsman den Karibe, Caribbean Ombudsman Association;

 miembro i tambe miembro di direktiva di e Instituto Internashonal di Ombudsman,   
International Ombudsman Institute (aki despues yamá: IOI)
[funshon den direktiva: Presidente Regional di e Region Karibense i Amérika Latina di IOI];

 miembro ( i miembro di direktiva suplente) di e Instituto Latinoamerikano del Ombudsman.
miembro di direktiva di CAROA Administration Foundation

4.10 Posishon hurídiko di Ombudsman

E kondishonnan sekundario relashoná ku e funshon di Ombudsman, inkluyendo e penshun, no a 
keda establesé den e aña di referensia. 



Gobièrnu ta aktua korekto 
ora e ta kumpli ku e siguiente 
normanan:

-  komunikashon habrí i kla  
- respetuoso 
- enbolbí i dediká na buska 
   solushonnan lihé i adekuá 
- honesto i kon�abel

“

“

Aneksonan

Anekso 2: Bista general di rapòrtnan i rekomendashonnan pa 2025

Bijlage 3 :  Beslissing Staten vaststelling profiel Kinderombudsman

